
Dinotshi di qala bophelo ba tsona e le mahe.

Mahe ana a qhotsa mme a fetoha 
dibokwana, tseo qetellong e bang dinotshi. 

Dinotshi ke dikokonyana tse mahlahahlaha. 
Di mmala o mosehla-kgauta le metsero 
e sootho. Mebele ya dinotshi e arotswe  
dikarolo tse tharo; hlooho, sefuba le mpa.

Do na le mahlo a mahlano. A mabedi a ona 
ke a maholo. 

Di na le maoto a tshelela. Maoto ana a na 
le mesebetsi e mengata, e kenyelletsang ho 
hlwekisa manakanyana, ho tshwara dintho, 
le ho bokelletsa lero la dipalesa.

Ho na le mefuta e mengata ya dinotshi. Tse 
tsebahalng haholo ke tsa manepe. Dinotshi 
tsa manepe ke tsona feel dikokonyana tse 
etsetsang batho dijo. Di phela ka dihlopha 
(dikolone) tse kenyelletsang mofumahadi. 

Dinotshi di rata lefelo le haufi le dijalo le 
dipalesa. Mafelo ana a kenyelletsa dirapana, 
makgulo, le meru. Moo ho nang le dipalesa 
tse ngata, ke moo dinotshi di dulang teng.

Mofumahadi wa tsona o behela mahe a 
mangata, ka hoo o eketsa palo ya dinotshi. 
Dinotshi di mahlahahlaha ha di etsa manepe. 
Dinotshi tsa basebeletsi di hlwekisa moaho, 
di bokelletsa modula le lero la dipalesa. Di 
sebedisa tsena fo fepa sehlopha (kolone).

Dinotshi tsa manepe di buisana ka ho 
tantsha. Ha di bona dipalesa tse ntle, di 
mema dinotshi tse ding ka ho tantsha. Sena 
ke hobane dipalesa ke mohlodi wa lero la 
tsona.

Dinotshi di phetha karolo ya bohlokwa 
ho baballeng tikoloho ka ho thusa dimela 
hore di hole. Ha dinotshi di ntse di eja lero 
la dipalesa, di bokella modula ebe di o isa 
hae. Dinotshi di tsamaisa peo ya dimela ka 
maoto le mmele yat sona ho tloha paleseng 
e nngwe ho ya ho e nngwe. 

Peo e nngwe e wela tseleng e kgutlelang 
hae. Sena se etsa hore dipalesa di thunye 
dibakeng tse ngata.

Ha di fihla hae, di sebedisa peo ena le 
lero tseo di di jereng ka dimpeng tsa tsona 
ho etsa manepe. Dinotshi ke tsona feela 
dikokonyana tse etsetsang batho dijo. 
Manepe a dinotshi tswekeremme a monate. 
Ka dinako tse ding ho sebediswa ona ho ena 
le ho sebedisa tswekere. A sebediswa hape 
le ho phekola maqeba ka ho a tlotsa ka ona. 

Ha re bona dinotshi di fofa, re hopoleng hore 
ke tsona tse re etsetsang manepe, le ho jala 
dipalesa.

